
ERRAZKERIA NAGUSI 
Gauza ezaguna da -Euskal Esna-

lea» zeritzan euskaltzale - erakun-
deaz gertatu zana: erakundearen 
izena euskeraren legeen kontra as-
matu zutela gure hizkuntza piztu 
eta tendotu nahiz mi ldu ziranek.. . ; 
eta «Euskal Esnatzaileak» bataiatu 
beharrean [ ikus Azkue'ren «Morfo-
logia», 79 gn. horr ia ldea) , «Euskal 
Esnalea» dei tu zutela,. beren egite 
koari hasleratlk oso kutsu itsusia 
emanez. 

Hau, dana dala, orain dala mende 
erdi bat ger tatu zan; eta orduan, 
jakina danez, euskal pizkundea be-
rri-berria zan; eta sarr i tan hobea eta 
haundiagoa zan nahikundea Jakintza 
baino. 

Gerozt ik, ordea, berr iz ger tatu di-
ra horrelakoxeak. Gure euskal aldiz-
kari berr i batek, esate baterako, 
«Arnas» du izena; euskal hitza «ar-
nasa dala ahaztuz. Txikikeriak 
omen. . . erderaz oso iaioak diranen-
tzako! Nork ez luke farre egingo 
"Un idad" i rakurr i beharrean, «Uni-
dá» i rakurr i ta? 

Egun hauetan, hi ldo berean, oso 
gogoko dudan aldizkari on batek 
hunela aurkeztu du bere azken zen-
bakia: «Gaurko pentsalar i bat». A l -
dizkari hunek euskal kultura egiazki 
laguntzen du alde askotat ik; eta 
akats hau aipatuagatik ere, guztiz 
txaiotzen dut hortan dagoen talde 
bikaina. Kontuzl 

Baina, noiz i r ten behar ote dugu 
gure zurikeria-ohitura txar huntat ik? 
A lkar r i lagundu behar d iogu, alkar 
bultzatu behar dugu. alkarrekin la-
negin behar dugu, alkar hartur ik jo-
katu behar dugu. Zalantzarik ez. Bi-
de hortat ixek, hain zuzen, gure oke-
rrak zuzendu behar d i tugu aikarren 

laguntzaz; eta zuzentzekotan, adis-
kide gisa ezagutarazi behar. 

Orain dala 50 urte «esnalea» hori 
asmatzea barkagarr i bald in bazan, 
1969-an «pentsalari» asmatzea bar-
katu-ezina zait. Euskaldun intelek-
tualek (beharr ik ! ) gora begiratu na-
hi dute', eta munduko berri izan eta 
eman. Hau guztiz bidezkoa da. Bai-
na euskaldun intelectualek, era be-
rean, tresna duten mintzaira sakon-
du behar dute; eta ez dute egi ten. 
«Pentsatu» berboak «pentsatzaile» 
dakar euskeraz, eta ez «pentsalari» 
zelebre hor i . Ask i luteke euskaltza-
le guziek Azkue' ren ••Morfologia» 
arretaz ikastea, eta horrelako b i tx l -
keriarik ez l i tzaieke ger tatuko. Hu-
na hemen Azkue'k ora in dala 46 
URTE idatzi zuena: - 'Lar i ' t iene por 
tema, como todos los suf i jos de 
este grupo de agentes, UN NOM-
BRE». Eta segidan, adibide gisa, 25 
hitz ematen d i tu : atxur lar i , mus lar i , 
auzi iar i , tx is tu lar i , z i r to lar i , eta abar. 
(Ikus «Morfo logía», 78. gn. hor . ) . 
Mendibur t i 'k , euskal g iharrar i atx i -
kiz, «berr i lar i dio «cronista» izate-
ko. Eta danok esaten di tugu bertso-
lar i , segalari eta arraunlar i . Zerren-
da hau osor ik emateko beharrik ez 
dago: euskerak bet i erabi l i du ho-
rrela - lar i» suf i joa. A leg ia : izen bat 
hor tu du beti 'httz berr iaren sustrai-
tzat, eta sekulan ere berbo bat. 
«Pentsalari» hor i , beraz, gure anal-
fabet ismoaren seme eta seinale da. 

Ba dakit batek edo bestek zer 
penisa dezakean gure arazo huni 
buruz: «betiko feloak». Hau, ordea, 
geure ikuskera eta ir izkera utzi , eta 
atzerr iko problemak ez bester ik ain-
tzakotzat hartzea l i tzake. Gure pro-
fema hauek ere egiazkoak bai t i ra; 
eta ez Frantzia'n edo V ie t Nam'en 

. 

prolema diranak bakarr ik. Nork ai-
patu du. gainera, Hanoi'ko gober-
nuak, Garagarri huntantxe, hiru er-
resuma-batzorde izendatu di tuela, 
«Viet Nam'go l i teratura eta grama-
tika osatzeko», eta v ietnamera ida-
tziaren batasuna «ofizialki» buru-
tzeko? 

Euskaldun inte lektual batek, nahi 
eta nahi ez, geure arazoetan f tnkatu 
behar d i tu bere ianak; eta ez, dog-
makerian, beste lekutako inportazio 
hutsa eginez. Euskaldun intelektual 
batek eta f rantses inte lektual ba-
tek, . gonbarazio batez, bi egoera 
desberdinetan ari diran ezkero, bi 
ikuskera eta bi problemat ika behar 
dituzte izan puntu askotan; eta ez 
bakar bat. Nondik nora bakar bat, 
hain zuzen? 

Huntaz, ordea, ez bide dute ba-
tzuk deusik entzun nahi . . . Gure he-
rr iko «intelektua izateko, ikusten 
danez, gure kul tura bereziaren eta 
gure hizkuntzaren arloa alde batera 
utzi behar bide dira. Noren zerbi-
tzutan hori? Hizkuntzari buruz «apo-
l i t iz ismo» hori predikatzen dutenak, 
erderaz ari d i ra gebienetan! Eta 
euskeraz ari diralar ik, ahoz ikasi 
duten mini-euskera harrerazi nahi 
d igute mintzaira ikasi eta osotzat. 
Eta hau, berek eta guk ongi dakigu-
larik, euskera ez dala inoiz izan ez 
kultura-hinzkuntza eta ez erresuma-
hizkuntza... 

Hortan, kanpotarren ir i tziak eta 
kezkak hartzen di tugu gure ir i tzi 
eta kezkatzat; gure i r i tz ien eta kez-
ken ORDEZ hobe esateko. Herr i ho-
r ietan ez baitago nazio-kultura zan-
paturik. Gure inte lektualek Que-
bec'era begiratu beharko luteke 
maizago, eta Gales'era, eta Israel ' 
era, eta Armenia, Ukrania, Finlan-
dia ' ra; eta ez dute egi ten. Nahiago 
bide dute abstrazioen bidean barre-
na abiatu eta uste ldu. 

«Ez» esateko garaia heldu da. 
Gure intelektualek, nahi dan gu-
ziez gain eta o inarr i , geure herr ia 
ezagutu behar dute aurrenik; e ta , 
ez badute txor imaloen jokoa egin 
nahi, geure gisara, geure egoerat ik 
eta geure hizkuntzaz ari izan behar 
dute, Gainerakoa euskal kul turaren 
etsaien amua i restea l i tzake. 

Berriz ere aipatuko dut 1968-an 
Mi lan Kundera txekotar Intelektua-
lak eman zuen i r i tz ia: «Ez dago 
ezer inportanteagorik gure herria-
rentzako, bere kui tura eta bere l i -
teraturaren garrantzia «izan ala ez 
izan»ekoa dala arras konturatzea 
baino.. . XlX-gn. mendean, bere aha-
legin guziak egin zituen gure he-
rr iak bere nazio-kulturaren oinarr iak 
ipintzeko: bigarren maiiako irakas-
kintzatik hasi, eta enziklopedia bat 
mamitzeraino». Noiz hasiko gu? 

Gaurko gure in le lektualek, adiun-
tza huntako edonungo intelektualek 
bezelaxe, eginkizun pixu eta premia-
tsu bat dute: gure kultura oinarr i-
t i k beret ik, eta euskera hutsez nos-
ki , era ik i . Txekoslobakia'n, Finlan-
dia'n, Flandes'en, Ouebec'en, Kata-
luña'n, belaun oso batek eman du 
eginkizun hortan ahal zuen guzia. 
Nun da gurea? Nork ez du agertzea 
nahi? Noiz i r tengo ote gera betira-
ko ar loter iat ik, eta ausarki geure 
bideari lo tuko eta jarrai tuko? 

